
Devadikritam Shanmukhashatkam

ದೇವಾದಿಕೃತಂ ಷಣ್ಮುಖಷಟ್ಕಂ

ದೇವಾದ್ಯಾಃ -
ಶರಣಾತುಲ ಮಾತುಲಗಾಧಿಪತೇ ಕರುಣಾಕರ ಕಾಮದ ಕಾಮಹಂತಃ .
ಶರಕಾನನಸಂಭವಚಾರುರುಚೇ ಪರಿಪಾಲಯ ತಾರಕಮಾರಕ ನಃ .. 121..
ಹರಸಾರಸಮುದ್ಭವಹೈಮವತೀಕರಪಲ್ಲವಲಾಲಿತ ಕಮ್ರತನೋ .

ಪುರವೈರಿಮುಕುಂದಹೃದಂಬುನಿಧೇ ಪರಿಪಾಲಯ ತಾರಕಮಾರಕ ನಃ .. 122..
ಶರದಿಂದುಸಮಾನಷಡಾನನಾಪಾರಸರಸೀರುಹಲೋಚನಯಾ ವಿಲೋಚನಯಾ .

ನಿರುಪಾಧಿಕಯಾ ನಿಜಬಾಲತಯಾ ಪರಿಪಾಲಯ ತಾರಕಮಾರಕ ನಃ .. 123..
ಗಿರಿಜಾಸುತ ಸಾಯಕಭಿನ್ನಗಿರೇ ಸುರಸಿಂಧುತನೂಜ ಸುವರ್ಣರುಚೇ .

ಶಿಖಿಜಾತ ಶಿಖಾವಲವಾಹಗತೇ ಪರಿಪಾಲಯ ತಾರಕಮಾರಕ ನಃ .. 124..
ಜಯ ವಿಪ್ರಜನಪ್ರಿಯ ವೀರಮನೋಜಯ ಭಕ್ತಪರಾಯಣ ಭದ್ರನಮೋ .

ಜಯ ಶಾಖವಿಶಾಖಕುಮಾರ ನಮೋ ಪರಿಪಾಲಯ ತಾರಕಮಾರಕ ನಃ .. 125..
ಪುರತೋ ಭವ ಮೇ ಪರಿತೋ ಭವ ಮೇ ಪಥಿ ಮೇ ಭಗವನ್ಭರಕ್ಷತಾಂತಂ .

(ಪುರತೋ ಭವ ಮೇ ಪರಿತೋ ಭವ ಮೇ ಪಥಿ ಮೇ ಭಗವನ್ಭರರಕ್ಷನಮಃ) .
ವಿತರಾಗಿಷು ಮೇ ವಿಜಯಿನ್ ಭಗವನ್ ಪರಿಪಾಲಯ ತಾರಕಮಾರಕ ನಃ .. 126..
(ಫಲಂ) -
ಇತಿ ಕುಕ್ಕುಟಕೇತುಮನುಸ್ಮರತಾಂ ಪಠತಾಮಪಿಷಣ್ಮುಖಷಟ್ಕಮಿದಂ .

ನಮತಾಮಭಿನಂದನಮಿಂದುಭೃತೋ ನ ಕ್ಷಯಂ ಕಚಿದಸ್ತಿ ಶರೀರಿಣಾಂ .. 127..

..ಇತಿ ಶಿವರಹಸ್ಯಾಂತರ್ಗತೇ ಮಾಹೇಶ್ವರಾಖ್ಯೇ ದೇವಾದಿಕೃತಂ ಷಣ್ಮುಖಷಟ್ಕಂ ..

- ..ಶ್ರೀಶಿವರಹಸ್ಯಂ .ಮಾಹೇಶ್ವರಾಖ್ಯಃ ಪ್ರಥಮಾಂಶಃ .ಅಧ್ಯಾಯಃ 60 -ಸ್ಕಂದಸ್ತುತಿಃ
. 121-127..

- .. shrIshivarahasyam . mAheshvarAkhyaH prathamAMshaH . adhyAyaH 60 -

skandastutiH . 121-127..

Notes:

Devā-s devAH eulogize Skandaಸ್ಕಂದ.

.. shivarahasya aMshaH 1.. B

